
Rita Cassar
VS

Licia armla ta’ Filippo Borg

II-Qorti:

1. Dan huwa appell imressaq mill-attrici minn sentenza
moghtija mill-Prim’Awla tal-Qorti Civili fI-20 ta’ Novembru, 2013, li biha u
ghar-ragunijiet hemm imsemmija, ¢ahdet it-talba taghha biex tordna lill-
intimata appellata tiddikjara I-konsistenza tal-assi kollha li kellu I-mejjet
Filippo Borg, jekk mehtieg billi tipproduci prospett dettaljat u shih tal-gid
tal-wirt tieghu, maghdud dak il-gid li kien jaghmel parti integrali tal-
komunjoni tal-akkwisti;

2. L-ewwel Qorti iddecidiet li “tilqa’ t-tielet (3) ec¢ezzjoni
preliminari sollevata mill-intimata Licia Borg, u konsegwentement

tirrespingi t-talbiet tar-rikorrenti Rita Cassar, bl-ispejjez ta’ din it-tielet
eccezzjoni preliminari kontra r-rikorrenti fuq indikata;

3. L-ewwel Qorti waslet ghad-decizjoni taghha wara i
gieset kif gej:

“1.1 Wi fis-17 ta’ Frar, 2011, miet missier ir-rikorrenti Filippo Borg
li jigi Zewgt l-intimata,

“1.2 1lli jirrizulta li I-imsemmi Filippo Borg miet b’testment unica
charta datat it-23 ta’ Settembru, 1996, in aftti tan-Nutar Dottor
Nicola Said;

“1.3 llli r-rikorrenti ghandha interess li tkun iffissata I-konsistenza
tal-‘massa ereditaria’ tal-imsemmi Filippo Borg fid-data tal-mewt
tieghu;

“1.4 llli ghalhekk aderiet din il-qorti biex I-intimata tghid ghaliex
din il-qorti m’ghandhiex:

“1.4.1 Tordna lill-intimata tiddikjara I-konsistenza tal-assi kollha li
kellu I-mejjet Filippo Borg, okkorrendo billi tipproduci prospett
dettaljat u komplet tal-massa ereditarja tieghu, komprizi dawk il-
beni li kienu jifformaw parti integrali tal-komunjoni tal-akkwisti;

“1.4.2 Bl-ispejjez kif dedotti fl-istess rikors guramentat promotur
kontra l-intimata;

“2.0 Rat ir-risposta guramentata tal-intimata datata t-22 ta’
Novembru, 2012, li permezz taghha sintetikament irrispondiet
bil-mod segwenti:

“2.1 Wi preliminarjament ir-rikorrenti ghandha tghid fuq liema
artikoli tal-ligi ged tibbaza t-talba taghha;

“2.2 lli di piu’, il-kawza kif imposta la hi ibbazata fuqg xi artikolu
tal-ligi u langas fuq xi principju legali, u ghalhekk m’ghandha I-
ebda fundament legali u ghandha tigi michuda fl-istadju
preliminari;

“2.3 Wi r-rikorrenti hi werrieta universali ta’ missierha flimkien ma’
hutha, u ghalhekk, kif proposta, il-kawza hi improponibbili;

“2.4 1lli bla pregudizzju ghas-suespost fuq il-mertu jigi rilevat Ii t-
talbiet attrici huma nfondati u dan, ghas-segwenti ragunijiet:

“2.4.1 1lli mir-ricerki testamentarji li saru wara I-mewt ta’ Filippo
Borg jirrizulta li t-testment li jirregola s-succ¢essjoni tieghu hu dak

‘unica charta’ datat it-23 ta’ Settembru, 1996, in atti tan-Nutar
Dottor Nicola Said;

“2.4.2 llli fl-imsemmi testament I-imsemmi Filippo Borg u martu I-
intimata Licia Borg “hallew lil xulxin, ¢ioe" dak li jmut I-ewwel il
dak li jibga’ haj u ghal tul hajtu kollha, l-uzu u [-uzufrutt in
generali, ossia d-dgawdija tal-beni taghhom kollha mobbli u
immobbli, korporali u inkorporali, prezenti u futuri, ezenti minn
kull obbligu legali tal-inventarju u tal-kawzjoni; bil-fakolta™ fit-
testatur li jibqa’ haj l-ahhar li jkun jista’ jirtira u jinkassa min
ghand kull persuna, Bank u Awtorita’ ohra kull somma ta’ flus,
kapitali u titoli ta’ fondi pubbli¢i soggetti ghall-imsemmi uzufrutt”,

“2.4.3 lli I-klawsola testamentarja riprodotta fil-paragrafu
precedenti taghti d-dritt lill-intimata li tul hajjitha kollha taghmel
uzu mill-beni kollha appartenenti lil Zzewgha u lilha;

“2.4.4 1lli r-rikorrenti m’ghandha I-ebda dritt twaqgqgaf lill-esponenti
milli tezerc¢ita d-drittijiet taghha u wisq anqas li ttiha rendikont tal-

effetti involuti stante li I-intimata hi uzufruttwarja tal-istess u
ghandha d-dritt li tiddisponi minnhom kif trid u kif provdut fl-istess
testament;

“2.4.5 1lli ghalhekk ir-rikorrenti ma tistax tippretendi li ghandha
tinghata rendikont fir-rigward,;

“2.5 llli inoltre r-rikorrenti gia™ hadet hafna minn dak Ii seta’
jifforma parti mill-‘massa ereditaria’ billi hadet il-post fejn
prezentement tghix, diversi vetturi, flejjes, dehebijiet u hafna
aktar gid;

“2.6 Salv risposti guramentati ulterjuri;
“2.7 i I-intimata m’ghandhiex tbati spejjez;

‘3 Rat id-digriet taghha datat id-29 ta’ Novembru, 2012, li
permezz tieghu, fuq talba tal-abbli rappreZzentant legali tal-
intimata, awtorizzat lill-partijiet biex jindirizzaw |-ewwel tlett
eccezzjonijiet preliminari bil-modalita hemm indikata, (ara fol
28);

“4 Rat id-digriet taghha datat it-12 ta’ Marzu, 2013, li permezz
tieghu awtorizzat il-prezentazzjoni tan-noti tal-partijiet skont il-
modalita hemm indikata, (ara fol 40);

“6 Rat is-sottomissjonijiet skritti u dokumenti kollha tal-partijiet;
“6 Semghet it-trattazzjoni orali tal-abbli rappreZentanti legali tal-

partijiet rigwardanti l-ewwel tlett (3) eccezzjonijiet preliminari
sollevati mill-intimata;



App. Nru. 998/12

“kkunsidrat:

“7.0. llli din is-sentenza hi wahda parzjali limitata ghall-ewwel
tlett (3) eccezzjonijiet ta’ natura preliminari kif sollevati mill-
intimata senjatament:

“7.1. Wi r-rikorrenti ma ndikatx fuq liema artikli tal-ligi qed tibbaza
t-talba taghha,;

“7.2. llli I-istess rikorrenti ma ndikatx fuq liema principju legali
ged tibbaza t-talba taghha;

“7.3. llli r-rikorrenti hi werrieta universali flimkien ma’ hutha u
ghalhekk il-kawza hi improponibbili;

‘Ikkunsidrat:

“8 llli attwalment ghandu jkun pacifiku li din hi azzjoni odjuza
fejn il-bint ged tehodha kontra I-omm b’disprezz assolut lejn il-
memorja ta’ missierha u lejn I-idea u l-valur ta’ familja — li xorta
ghadha meqjusa bhala s-sisien |-aktar importanti li fugha tinbena
socjeta’ verament serja u matura, olfre anke b’disprezz lejn
hutha u ovvjament lejn ommha fejn ghandu jkun pacifiku li I-
azzjoni odjerna mhix l-ahjar metodu li tirrizolvi I-vertenza in
dizamina;

“kkunsidrat:

“9 1lli dwar l-ewwel eccezzjoni preliminari ghandu jinghad li dan
mhux necessarjament dejjem hu I-kaz stante li I-ligi civili ma
tahsibx ghall-okkazjonijiet li fihom jista’ jigi pretiz xi dritt;

“10 1lli I-kamp civili hu ferm differenti minn dak kriminali fejn
ovvjament japplikaw il-principji pozittivisti “nullum crimen sine
lege” u “nulla poena sine lege”;

“11 1lli fil-kkamp Civili differenti, stante li hawn hu |-kamp tad-
drittijiet li jistghu ma jkunux debitament indirizzati statutorjament
ghalkemm effettivament ezistenti u jimmeritaw it-tutela u I-
protezzjoni gudizzjarja;

‘Ikkunsidrat:

“12 i pero fil-vertenza odjerna, is-sitwazzjoni hi differenti
ghaliex id-drittijiet indirizzati mir-rikorrenti jirrigwardaw xi haga li
tiskatta biss fil-futur indeterminat meta I-intimata, omm ir-
rikorrenti, tghaddi ghal hajja ahjar;

“13 1lli ghalkemm ir-rikorrenti hi eredi universali tal-proprjeta’
mhollija minn missierha, pero” din gieghda fl-isfera tal-intimata

bhala uzufruttwarja tal-istess u allura, tipprecedi d-drittijiet tar-
rikorrenti li ghadhom ma skattawx;

“14 i ghalhekk ghandu jkun pacifiku li l-ewwel Zewg
eccezzjonijiet preliminari sollevati mill-intimata ma jreggux u
gieghdin ghalhekk jigu respinti bl-ispejjez;

‘Ikkonsidrat:

“15 Ni pero” fid-dawl tas-suespost, it-tielet ecéezzjoni timponi
ostakolu insuperabbli ghar-rikorrenti stante li peress li l-intimata
hi effettivament |-uzufruttwarja tal-beni kollha involuti, I-interess
guridiku tar-rikorrenti mhux tali li jaghtiha xi drittijiet li permezz
taghhom timponi lilha innifisha fuq l-intimata ommha;

“16 Illi sakemm I-intimata hi ‘compos mentes’ mhemm xejn
xjimpediha milli tagixxi kif jidhrilha u taghmel li trid bil-proprjeta’
taghha”;

4. L-attrici appellat mill-imsemmija sentenza b’Rikors
tal-Appell imressag minnha fis-26 ta’ Novembru, 2013, u li bih u ghar-
ragunijiet fih imfissra, talbet li din il-Qorti joghdobha tirriforma s-
sentenza appellata billi (i) tikkonfermaha safejn ¢ahdet I-ewwel zewg
ecc¢ezzjonijiet tal-intimata, izda (ii) tirrevokaha u thassarha fejn I-Ewwel
Qorti galet li ged tilga’ t-tielet ecéezzjoni tal-intmata, u ghalhekk jew
tiddeciedi hija stess dwar din it-tielet eccezzjoni jew tibghat lura I-atti
quddiem |-Ewwel Qorti ghal decizjoni dwar it-tielet e¢cezzjoniu ghall-
prosegwiment tas-smigh tal-kawza skond il-kaz, bl-ispejjez tal-appell u
tas-sentenza tal-Ewwel Qorti relattivi ghat-tielet e¢¢ezzjoni jkunu a
kariku tal-appellata;

5. Minkejja li l-appellata lagghet in-notifika tal-atti tal-
appell, ma ressqget |-ebda Twegiba ghar-Rikors. Madankollu, waqt it-
trattazzjoni tal-appell dehret ghaliha I-avukat taghha u ittrattat l-appell
bil-fomm quddiem din il-Qorti;

6. Semghet it-trattazzjoni tal-avukati tal-partijiet;

7. Rat I-atti kollha tal-kawza;

8. Rat id-degriet taghha tat-2 ta’ Ottubru, 2018, li bih
halliet il-kawza ghal-lum ghas-sentenza;

Ikkunsidrat:

9. i din hija azzjoni ta’ accertament. Bis-sahha
taghha, l-attrici appellanti, li tigi bint I-intimata appellata, trid li ommha
taghtiha taghrif shih dwar il-gid li missier I-attri¢i kellu dakinhar li miet
halli tkun fgaghda li tiddeciedi jekk tac¢cettax li tkun werrieta, jew jekk
ghandhiex taccetta I-wirt imholli lilha bil-benefi¢¢ju tal-inventarju, jew
jekk ghandhiex tirrinunzja ghall-wirt u titlob li tinghata s-sehem rizervat.
Hija tghid li kien ilha zmien twil titlob 'I| ommha taghtiha taghrif dwar
x'halla missierha meta miet u li t-taghrif li titlob li tinghata f'din il-kawza
tista’ taghtih biss ommha I-appellata;

10. Bhala fatti li johorgu mill-atti tal-kawza, jirrizulta i
missier |-attrici miet testat fis-17 ta’ Frar, 2011, u l-wirt tieghu huwa
regolat bis-sahha ta’ testment ‘unica charta’ tat-23 ta’ Settembru, 1996,
fl-atti tan-Nutar Nicola Said. Fl-imsemmi testment, fost |-ohrajn, I-attriCi
appellata u z-zewg@ hutha |-ohrajn inhatru bhala werrieta universali ta’
missierhom fishma ndags bejniethom. Fl-istess testment, I-intimta
appellata, bhala mart zewgha t-testatur, thalliet I-uzu u l-uzufrutt tal-gid
kollu ta’ Zzewgha, u nhelset minn kull obbligu tal-formazzjoni tal-
inventarju u tal-ghoti tal-kawzjoni;

11. Ui l-aggravji tal-attrici ghas-sentenza li minnha
tappella jikkonsistu filment dwar xi rimarki maghmula mill-ewwel Qorti i
hija tghid li ma kienx posthom fis-sentenza u li jitfghuha fdawl ikrah u
jweggghuha ghaliex hija tqis li kellha tirrikorri ghall-azzjoni taghha
minkejja fiha u biex thares il-jeddijiet taghha, gqabel ma I|-partijiet kienu
bdew imgar iressqu provi dwar i¢-Cirkostanzi tal-kaz. It-tieni aggravju
taghha jghid li s-sentenza appellata iddecidiet hwejjeg ohra minn dak li
kellha tiddeciedi. B’'mod partikolari, filwaqt li I-ewwel Qorti kienet halliet
il-kawza ghs-sentenza fuq l-ewwel tliet e¢cezzjonijiet preliminari tal-
intimata appellata, qatghet |-ewwel zewg ecécezzjonijiet preliminari u,
minflok li qatghet it-tielet ec¢ezzjoni preliminari ukoll, iddecidiet it-tielet
paragrafu tar-raba’ e¢¢ezzjoni, li hija ec¢¢cezzjoni fil-mertu;

12. 1l billi ma hemm |-ebda aggravju dwar dik il-parti tas-
sentenza appellata li cahdet |-ewwel zew ec¢ezzjonijiet preliminari tal-
intimata, u billi l-istess intimata ma appellatx kontra s-sentenza, jigi li
safejn is-sentenza appellata ¢ahdet l|-ewwel Zzewd eccéezzjonijiet
preliminari, dik is-sentenza saret gudikat;

13. llli dwar dak li I-appellanti ssejjahlu I-ewwel aggravju
taghha, din il-Qorti ma tarax kif tista’ tipprovdi dwaru. Jista’ jkun minnu li
[-appellanti thossha dizappuntata b’xi kliem li ntuza dwarha fis-sentenza
appellata, imma hija ma talbet I-ebda provvediment fir-rikors taghha
dwar dak il-kliem iebes. Din il-Qorti jista’ jkollha I-fehmiet taghha dwar

il-mod li bih qorti tista’ tfisser ruhha hija u tikkunsidra I-kaz li jkollha
quddiemha, imma ma tarax li |-ligi taghti lil din il-Qorti setghat ta’
sanzjoni jew rimedju bhalma taghtiha (u taghti lil kull qorti ohra) fir-
rigward ta’ atti gudizzjarji li jitressqu quddiemha hi u tkun ghadha miexja
l-kawzal;

14. It-tieni aggravju tal-appellanti jirrigwarda dik il-parti
tas-sentenza appellata li lagghet it-tielet ec¢cezzjoni preliminari mgajma
mill-appellata. It-tielet ec¢ezzjoni preliminari kienet tghid testwalment:
“llli inoltre u bla pregudizzju ghal premess, [-attrici hija werrieta
universali ta’ missierha flimkien ma’ hutha u ghalhekk |-kawza kif
proposta hija improponibbli.” lt-tielet paragrafu tar-raba’ e¢¢ezzjoni — li
hija dikjaratament ec¢éezzjoni fil-mertu — jghid: “llli dan I-artikolu? jaghti d-
dritt lill-esponenti li taghmel uzu tul hajjitha kollha mill-beni kollha li kienu
jappartjenu lill-mejjet Philip Borg u l-esponenti, inkluz kull mobbli u
immobbli, korporali u inkorporali li (sic) prezenti futuri, ezenti minn kull
obbligu legali tal-inventarju u tal-kawzjoni u kif ukoll id-dritt li tirtira u
tinkassa minghand kull persuna, Bank u Awtoritd ohra kull somma ta’
flus, kapitali u titoli ta’ fondi pubbli¢i soggetti ghall-imsemmi uzufrutt u I-
attrici ma tistax tippretendi li ghandha xi jedd twaqqaf lill-esponenti milli
taghmel dan u wisq anqgas li ttiha rendikont ta’ dawn I-effetti stante i |-
esponenti hija uzufruttwarja tal-istess u ghandha d-dritt li tiddisponi
minnhom kif trid kif jipprovdi I-istess testment”;

15. L-appellanti tghid li minhabba li s-sentenza appellata
iddecidiet ec¢cezzjoni minflok ohra, hadd mill-partijiet ma kien ghadu
ressaq provi jew imqgar ghamel sottomissjonijiet dwarha u li, fkull kaz, il-
kunsiderazzjonijet li saru mill-ewwel Qorti biex waslet halli tilga’ t-tielet
ectezzjoni preliminari ma kienu rilevanti bl-ebda mod ghall-istess
eccezzjoni, ghalkemm setghu jkunu rilevanti ghat-tielet paragrafu tar-
raba’ ec¢ezzjoni, li, madankollu, ma kinitx wahda mill-e¢¢ezzjonijiet li |-
ewwel Qorti kellha tiddeciedi fis-sentenza appellata;

16. Qabel ma I-Qorti tghaddi biex tqis dan I-aggravju,
ikun xieraq li wiehed jikkunsidra x’jistghu jkunu r-riperkussjonijiet ta’ dak
li I-appellanti ssemmi fir-rikors taghha. Jekk inhu tabilhagg minnu li |-
ewwel Qorti tat sentenza fuq eccezzjoni minflok ohra, I-effett ikun
wiehed radikali, ghaliex jolqot is-siwi tas-sentenza appellata nfisha u
kollha kemm hi ghaliex tkun iddecidiet fug haga li ma kinitx mitluba.
Dan igib li langas tista’ tintalab ir-riforma — bhalma talbet I-appellanti
fdan il-kaz — tas-sentenza appellata, ghaliex din ma tkunx tiswa.
Sentenza li ma tiswiex trid tithassar kollha kemm hi u mhux tkun
riformata;

! Ara art. 994 tal-Kap 12
2 Hawnhekk ir-riferenza hija ghall-Ewwel Artikolu tat-testment unica charta li huwa citat fit-tieni
paragrafu tar-raba’ ec¢ezzjoni

17. 1I-Qorti taghraf |i t-tielet ec¢ezzjoni preliminari kienet
wahda |i titkellem dwar I-improponibilita tal-azzjoni. Dan ifisser li I-
eccezzjoni kienet tghid li I-azzjoni attri¢i kienet wahda li ma tistax issir,
jew ahjar, li ma tistax issir kif saret. L-improponibilita ta’ azzjoni tista’
tkun kemm proc¢edurali u kif ukoll sostantiva: ftal-ewwel, ikun jonqos
element partikolari li jolgot il-forma tal-att gudizzjarju (u b’hekk tinholoq I-
irritwalita), filwaqt tat-tieni jkun jonqos fiha element sostantiv li ma
jsejjisx il-jedd ta’ azzjoni (u ghalhekk tinholoq I-inamissibilita). M’hemm
I-ebda dubju li z-zewg termini ghandhom tifsira ghalihom: azzjoni tista’
tkun inammissibbli ghalkemm ritwali. Huwa minnu li dawn iz-zewg
kuncetti gieli jintuzaw kull wahda bil-fehma tal-ohra u li I-linja bejn
wahda u ohra m’hijiex konsistentement ¢ara, imma din il-Qorti ssib i
dan m’huwiex sewwa. L-aspett tar-ritwalita ta’ azzjoni huwa marbut
mal-forma tal-att li bih titressag?; filwaqt li l-ammissibilita taghha hija
marbuta mal-mertu jew sustanza tal-azzjoni, ukoll jekk tali
inammissibilita tkun wahda proc¢edurali u l-att li biha tkun inbdiet ikun
ghal kollox regolari?;

18. Minn gari tal-atti tal-kawza u mis-sottomissjonijiet li
saru mill-partijiet gabel inghatat is-sentenza appellata jidher li t-tielet
eccezzjoni hija wahda ta’ inammissibilita li tolgot is-sustanza tal-azzjoni
u mhux il-forma ta’ kif saret;

19. Fis-sentenza appellata, I-ewwel Qorti laqghet it-tielet
eccezzjoni preliminari billi sabet li dik I|-e¢¢ezzjoni kienet “timponi
ostaklu insuperabbli” ladarba I-intimata appellata kienet ghadha hajja u
favuriha hemm l-uzufrutt kostitwit bis-sahha tat-testment ‘unica charta’ u
liema testment kien jaghtiha jeddijiet wesghin fuq il-gid li kien gej lilha
mill-wirt ta’ Zzewgha t-testatur. Fost dawk il-jeddijiet, kien hemm dak i
tista’ tiddisponi kif jidhrilha hi u bla ndhil minn hadd minn dak il-gid u li
kienet mehlusa milli tghaddi ghall-formazzjoni ta’ inventarju u wkoll mill-
ghoti tal-garanzija li I-ligi normalment torbot bih lil kull uzufruttwarju;

20. i I-fatt li I-ewwel Qorti semmiet dawn i¢-Cirkostanzi
kollha, fil-fehma ta’ din il-Qorti, ma jfissirx li iddecidiet e¢cezzjoni minflok
ohra. Bosta drabi jigri li I-mod kif jitressqu |-e¢cezzjonijiet fkawza jkun
tali li wahda tidhol fl-ohra u jirreferu ghal cCirkostanzi — fattwali u
pro¢edurali — li jintrabtu ma’ xulxin. Ghalhekk, jigri i fil-
kunsiderazzjonijiet li qorti jkollha taghmel biex tistharreg is-siwi ta’
eccezzjonijiet, mhux |-ewwel darba li jkollha tqis uhud mill-e¢¢ezzjonijiet

8 Ara, per ezempju, P.A. 17.11.1964 fil-kawza fl-ismijiet Coleiro vs Ellul et noe (Kollez. Vol:
XLVIILii.1268) u App. Kumm. 20.1.1986 fil-kawza fl-ismijiet Mizzi et noe vs Navarro
(Kollez. Vol: LXX.ii.250)

4 Ara, per ezempju, App. Inf. 29.10.1998 fil-kawza fl-ismijiet Grima vs Spiteri Debono et
(Kollez. Vol: LXXXILI.ii.158)

[-ohrajn li jkunu tgajmu. Dan jigri kemm meta I-Qorti tkun gieghda tqis xi
eccezzjoni preliminari u kemm meta tqis ec¢¢ezzjonijiet fil-mertu. Kemm
hu hekk, il-ligi nnifisha tghid li jista’ jsir dan fi¢c-Cirkostanzi xierga®.
Ghalhekk, safejn l-aggravju tal-attri¢i appellanti jrid li din il-Qorti ssib i s-
sentenza appellata ma tiswiex, dak I-aggravju mhuwiex misthoqq;

21. llli safejn l-aggravju jirrigwarda I-ilment li [-ewwel
Qorti sejset il-fehma taghha fuq hwejjed li ma kellhomx x’jagsmu man-
natura tal-ec¢ezzjoni li kellha quddiemha, din il-Qorti tirrileva li |-
appellanti tishaq li I-azzjoni taghha hija wahda ta’ ac¢ertament. Fi kliem
iehor, dak li l-attrici tghid li riedet tikseb bl-azzjoni taghha kien li jkollha
taghrif shih u siewi biex tkun tista’ taghmel I-ghazla taghha dwar jekk
ghandhiex taccetta I-hatra taghha ta’ werrieta, jew jekk ghandhiex
taghmel dan bil-benefic¢ju tal-inventarju, jew jekk sahansitra ghandhiex
tirrinunzja ghall-wirt u ZZzomm biss il-pretensjonijiet taghha fuq is-sehem
rizervat;

22. Fl-ewwel lok, il-Qorti tgis li azzjoni ta’ aécertament
tfisser li din issir bhala preludju ghal azzjoni ohra mahsuba biex tikseb il-
benefi¢cju ta’ jedd ezegwibbli. Dan ifisser ukoll li I-appellanti nnifisha
tqis li din il-kawza taghha tallum hija biss pass preliminari biex tirregola
ruhha dwar x’jeddijiet tista’ taghzel li tippretendi ’l quddiem. Fit-tieni lok,
mill-aspett ta’ interess guridiku — li jnissel kunsiderazzjonijiet ta’ ordni
pubbliku — huwa mizmum li I-interess guridiku jezisti wkoll fejn titressaq
azzjoni ta’ ac¢ertament, sakemm din tkun preordinata ghal azzjoni ohra
li titlob |-ezekuzzjoni ta’ jedd attwali u attwabbli. Fil-kaz tal-appellanti,
fkull wahda mit-tliet ipotezi li dwarhom hija tghid li fethet din il-kawza,
jidher li kull wahda mill-azzjonijiet li 'l quddiem tista’ taghzel li tiehu ma
jistghux ikunu indirizzati lejn l-appellata, ghaliex I-appellata la hija
werrieta ta’ zewgha (missier l-appellanti u hutha) u wisq anqas
tirrapprezenta I-wirt tieghu. Fit-tielet lok, it-tliet ghazliet li [-appellanti
ssemmi bhala r-raguni li wassluha biex tiftah din il-kawza jitolbu, fil-
fehma tal-Qorti, azzjonijiet kontra I-wirt, jew ahjar kontra |-werrieta li
jaccettaw il-wirt. Dawn mhumiex parti f'din il-kawza u langas huma b’xi
mod rapprezentati, u ghalhekk ukoll kieku l-appellanti kellha tikseb
sentenza favorevoli fdin il-kawza, dik is-sentenza ma tkunx taghmel stat
fil-konfront ta’ min ma kienx parti fiha®. Fir-raba’ lok, li kieku t-talba
attrici kellha tintlaga’ dan kien iwassal ghal qaghda fejn I-appellata
jkollha tirrinunzja ghall-jeddijiet kweziti taghha miksuba bis-sahha tar-
rieda ta’ zewgha t-testatur, li ezentaha milli taghmel sewwasew dawk |-
affarijiet li l-attrici appellanti tridha taghmel bit-talba wahdanija taghha
fdin il-kawza;

5 Art. 729 tal-Kap 12
6 Art. 237 tal-Kap 12

23. Dan igib |[|i l-azzjoni attrici kienet tabilhaqq
improponibbli, kif tghid |-ec¢¢ezzjoni appellata, ukoll jekk ghal ragunijiet
mhux ghal kollox l-istess bhal dawk li gieset I-ewwel Qorti f'dik is-
sentenza;

24. Minhabba fdawn il-kunsiderazzjonijiet, il-Qorti ssib li
dan l-aggravju mhux misthoqq u mhix sejra tilgghu;

Decide:

25. Ghal dawn ir-ragunijiet, il-Qorti gieghda taqta’ u
tiddeciedi |-appell billi:

Tichdu, ukoll jekk ghal ragunijiet ohrajn minn dawk
moghtijin mill-ewwel Qorti, u tikkonferma ghal kollox is-sentenza
appellata fl-ismijiet premessi, bl-ispejjez ta’ dan l-appell kontra I-attri¢i
appellanti, filwaqt li l-ispejjez tal-ewwel istanza jithallsu kif determinat fis-
sentenza appellata.

Joseph Azzopardi Joseph R. Micallef Tonio Mallia
Prim Imhallef Imhallef Imhallef

